
Ngā Wātaka Aromatawai ā-Waho
1.	 NCEA and School Assessment Timetable 2026

2.	 2026 Examination Timetable dates and intra-year 

Te Hiranga Te Reo Māori
Te Tautuhinga Aromatawai ā-Waho 2026

HUKIH
UKIHe Kōrero Whakamārama mō Te Hiranga Te Reo Māori

Mā te reo Māori anake e kawe ngā whakautu mō Te Hiranga Te Reo Māori.

E toru haora te roa o tēnei whakamātautau ā-waho, ā, e rua ngā wāhanga e whakamahi ana i ngā 
pūkenga reo torohū, me ngā pūkenga reo whakaputa o te ākonga.

Ngā Rauemi
Kotahi noa iho te pukapuka mō tēnei whakamātautau ā-waho. Kei roto i te pukapuka ēnei 
whakamārama e whai ake nei:

•	 ngā tohutohu mō ngā wāhanga,

•	 ngā mahi mō ia tūmahi,

•	 ngā whārangi wātea mō te tuhinga,

•	 he whārangi whakamahere whakaaro.

Mā te kura te nuka me te pūmanawa tautono e tuku atu kia taea ai tā te ākonga whakarongo ki te 
wāhanga kōrero, ā, mā te kura hoki e hopu i ngā whakautu ā-waha a ngā ākonga.

Te Whakatakotoranga Aromatawai ā-Waho
Te Wāhanga Tuatahi: Te Pānui me te Tuhituhi

Kei tēnei wāhanga ka whakaatu te ākonga i tōna tohungatanga ki te whakamahi i ōna pūkenga 
reo torohū (pānui), i ōna pūkenga reo whakaputa hoki (tuhinga roa) hei āta whakaō i ngā kaupapa 
huhua.

https://view.officeapps.live.com/op/view.aspx?src=https%3A%2F%2Fwww2.nzqa.govt.nz%2Fassets%2FNCEA%2FScholarships%2FScholarship-subjects%2FTe-Reo-Maori%2FTe-Reo-Maori-perfomance-standard-v2.doc&wdOrigin=BROWSELINK
https://www2.nzqa.govt.nz/maori/pa-matauranga/new-zealand-curriculum-kaupapa-ako-maori/te-reo-maori/
https://www2.nzqa.govt.nz/assets/NCEA/NCEA-and-school-assessment-timetable-2026.pdf
https://www2.nzqa.govt.nz/about-us/publications/newsletters-circulars/assessment-matters/a2025-12/
https://www2.nzqa.govt.nz/about-us/publications/newsletters-circulars/assessment-matters/a2025-12/

Te Tūmahi Tuatahi: He Pānui Aroā

•	 Pānuihia te tuhinga roa, ka whakautu ai ngā pātai.

•	 He reo ā-iwi te momo, he kaupapa whānui mō tētahi tikanga, he kaupapa rānei nō roto o te 
ao Māori.

Te Tūmahi Tuarua: He Tuhinga

•	 Mā te ākonga e whiriwhiri tētahi kaupapa hei tuhinga roa māna.

•	 Kia kaua e iti iho i te rima rau kupu te roa o te tuhinga.

Te Wāhanga Tuarua: Te Whakarongo me te Kōrero

Kei tēnei wāhanga ka whakaatu anō te ākonga i tōna tohungatanga ki te whakamahi i ōna pūkenga 
reo torohū (whakarongo), i ōna pūkenga reo whakaputa hoki (kōrero) hei āta hao i ngā tini 
kaupapa.

Te Tūmahi Tuatoru: He Mahi Whakarongo (He Pāohotanga)

•	 E toru ngā rongotanga a ngā ākonga i te whakapāohotanga kōrero.

•	 He kōrero tautohe te hanga.

•	 Tekau mā rima meneti ka tukuna ki te ākonga ki te whakarāpopoto i te kōrero, nā reira me 
kaha arohaehae, me tīpako hoki te ākonga i te matū o ngā taha e rua.

•	 Me āta whakarongo te ākonga ki ngā whakataukī me ngā kīwaha.

•	 Mā te kaiwhakahaere ngā pukapuka katoa e kohi.

Te Tūmahi Tuawhā: He Kōrero ā-Waha

•	 E rima meneti te roa o te whakaputa kōrero, ā, he kōrero tene te hanga. 

•	 Ka haere te ākonga ki tētahi rūma motuhake, ki reira hopukina ai tana kōrero ki te kōpae e te 
kaiwhakahaere.

•	 Mā te ākonga e waitohu tana kōpae.

•	 Mā ngā kura e tuku mai ngā kōpae kōrero a te ākonga.

Ngā Herenga Aromatawai ā-Waho
Me tutuki tēnei whakamātautau ki mua i te aroaro o te Kaiwhakahaere Whakamātautau, ki te wāhi 
tū ai ngā whakamātautau ā-waho, ā, me whai i ngā ture whakamātautau anō hoki:  
NCEA - Assessment and Examination Rules and Procedures. I te wā o te whakamātautau, me aro 
anake ngā ākonga ki ngā rauemi kua whakaaetia mō te whakamātautau.

Kāore e whakaae te kawe i tuhinga kē, i rauemi tautoko kē rānei ki roto i te wāhi tū ai ngā 
whakamātautau. Ka 3 hāora te roa ki te whakatutuki i tēnei whakamātautau.

Me tuhi i ngā kōrero ki te reo Māori anake.

https://www2.nzqa.govt.nz/about-us/rules-fees-policies/nzqa-rules/nzqa-assessment-rules-for-schools-teos/

